
MEDIJI I GLOBALIZACIJA

SazZetak

Proces globalizacije se mozZe posmatrati s nekoliko aspekata.
Jedan od njih je onaj koji globalizaciju analizira s aspekta medijskih
i kulturalnih studija. Takav pristup omogucava proucavanje veoma
bitne uloge medija u suvremenim procesima, posebno kada je rijec¢
o djelovanju novih medija i digitalne tehnologije. Na taj nacin se u
procesu globalizacije mogu uociti kako brojni pozitivni efekti tako i
odredeni ideoloski, ekonomski i kulturoloski modeli.

Kljucne rijeci: mediji, globalizacija, proces, novi mediji,
digitalizacija

Uvod

Proces globalizacije je proces koji je obiljezio razvoj
covjecanstvau posljednjih nekoliko decenija. Taj proces, iako se moze
prepoznati i u nekim ranijim periodima ljudske povijesti, u recentnim
teorijskim postavkama se identificira kao suvremeni fenomen koji
je obiljezio jednu novu fazu kojoj se ne moze odrediti vremenska
granica. Rijetke su analize koje smatraju da je globalizacija samo
mit, te da se ne moze govoriti o nekom planetarnom procesu.

Veliki broj teorijskih tumacenja, bez obzira iz kojeg podrucja
dolaze, uakzuje na Cinjenicu kako globalizacija jeste realna 1 kako
je to proces Ciji su utjecaji zaista intenzivni uprkos razli¢itim
kulturoloskim 1 politickim aspektima. U tim tumacenjima se najcesce
mogu definirati tri kljucna koncepta koja su uvjetovala globalizaciju —
finansije, tehnologija i informacije. Ovi koncepti su postali krucijalni
u okviru potrebe Sirenja trzista i kapitala pri ¢emu su sve geografske,
ideoloske i ekonomske barijere postale suvisne.

U tome su, naravno, veoma znacajnu ulogu imale nove,
digitalne tehnologije koje su svoje posebno mjesto zauzele u
domenu produkcije i diseminacije informacija. Digitalna tehnologija
je omogucila enorman razvoj novih medija, posebno interneta,
Sto je za posljedicu imalo promjenu komunikacijske paradigme
1, umrezavanjem u virtualnoj strukturi, stvaranje jednog novog

svijeta. Medijska funkcija je kreirala nove modele interaktivnosti i
komuniciranja, kao i novu industriju i nove modele standardizacije
klasi¢nih medijskih sadrzaja.

Globalizacija kao sudbina

Proucavanje fenomena odnosamasovnihmedijaiglobalizacije,
odnosno matrice u kojoj se ova dva koncepta razvijaju i funkcioniraju,
Cesto je bilo utemeljeno na nekoliko zajednickih elemenata. Ovi
elementi se odnose na akademska i teorijska proucavanja povezanosti
medija 1 globalizacije, posebno kada je rije¢ o tome na koji nacin je
ostvarena konekcija izmedu medija i procesa globalizacije.

U tom kontekstu isti¢e se nekoliko znacajnih pristupa koji
su, u odredenim vremenskim periodima, predstavljali dominantne
teorijske 1 istrazivacke modele i to u Skolama koje su se isticale, poput
onih u SAD-u i Velikoj Britaniji. Ti pristupi se mogu odrediti kao
studiji komunikacija, zatim studiji medija i kulture, te globalizacijski
studiji. Ovi pristupi se nisu javljali u Cistoj formi posveceni samo
jednoj dimenziji, ali kao takvi, predstavljaju temelje za aktualno
proucavanje odnosa medija i1 globalizacije. Tako su, u okviru
komunikacijskih studija, istraZzivani i medunarodni odnosi, kao i
politicke, ekonomske i tehnoloSke strukture koje odreduju polozaj
masovnih medija 1 samu globalizaciju.

I u okviru globalizacijskih studija, osim uloge medija,
fokusirane su razli¢ite dimenzije globalizacijskih procesa, dok su
medijski 1 kulturalni studiji insistirali na medijskim funkcijama
kao kulturalnim procesima. Na temelju ovih dominantnih pristupa
proistekle su 1 moderne teorijske postavke koje razmatraju odnos
izmedu masovnih medija 1 globalizacije. Te postavke uvazavaju
ulogu medija, ali istovremeno nastoje medijske funkcije dovesti u
vezu s brojnim drugim aspektima koji utjecu 1 kreiraju globalizacijske
procese.

Prema ovim postavkama, globalizacija se definira kao
predmoderni pojam, ili se direktno povezuje s konceptom moderne,
odnosno, prema tre¢em modelu, identificira se kao potpuno nov
proces koji je produkt postmodernizacije. Autori koji zastupaju stav
o globalizaciji kao predmodernom fenomenu, poput Robertsona
(Rantanen, 2005, 19), identificiraju nekoliko faza globalizacije
na temelju cega je kreiran okvir kojeg Cini Sest faza globalizacije
(Rantanen, 20):

- period od 1400. do 1750. godine,

- period od 1750. do 1870. godine,

- period od 1875. do 1920. godine,

- period od 1920. do 1960. godine,

- period od 1960. do 1990. godine i

- period od 1990. godine.

Ono sto je bitno za ovakav (povijesni) pogled na globalizaciju
jeste predstavljanje odredenih karakteristika svake od ovih faza
globalizacije. Tako se u prvoj fazi, kao glavni subjekt, prepoznaje
katolic¢ka crkva, a kljucna karakteristika ovog perioda jeste stvaranje
nacionalnih zajednica i drzavnih sistema ¢ime se, na bitan nacin,
prevladava srednjovjekovna drustvena i politi¢ka struktura. U drugom
periodu dominantni subjekat je drzava, a najvaznija karakteristika jeste
uspostava internacionlnih i transnacionalnih odnosa i komunikacija.
Treca faza globalizacije, prema ovim tumacenjima, oznacava pojavu
Lige naroda i etabliranih medunarodnih organizacija i aktivnosti —
poput Olimpijskih igara i Nobelove nagrade.

U cetvrtoj fazi jedan od subjekata koji dobija na znacaju
jesu Ujedinjene nacije, a najbitnija karakteristika je, kao 1 u slucaju
trece faze, vezana za ogroman konflikt — nakon Velikog rata koji
je obiljezio trecu fazu globalizacije, Drugi svjetski rat 1 pocetak
hladnog rata su dominantne znacajke Cetvrte faze globalizacije. Peta
faza globalizacije podrazumijeva kraj hladnog rata, zatim stvaranje
brojnih globalnih i1 transnacionalnih agencija i asocijacija, kao i
kraj ideologije bipolarnosti 1 jacanje multikulturalizma 1 razli¢itih
marginaliziranih grupa.

Period od 1990. godine do danas, oznacava Sestu fazu
globalizacije u kojoj dominiraju institucije s globalnim utjecajem
— WTO, Svjetska banka, Medunarodni monetarni fond. U tom
kontekstu se pominje 1 SAD kao glavni subjekt ove faze globalizacije.
Kao bitne odlike Seste faze globalizacije isticu se regionalni konflikti
1 genocidi, promet kapitala 1 ljudi, upotreba vojne sile Zapada, ali
ne na njegovom teritoriju, funkcioniranje globalnih medija, jacanje
fundamentalnih ideologija 1 terorizma, te pojava 1 osnaZivanje
antiglobalisticke kampanje.

Posmatranje globalizacije kao predmodernog fenomena,
koji se transformirao kroz razliCite faze, otkriva nam odredeni
kontekst nastanka pojmova kao §to su nacija, nacionalizam, drzava,
kapitalizam, kosmopolitizam, fundamentalizam, koncentracioni

logori, atomska bomba, terorizam, ljudska prava, demokratija,
globalni mediji, transnacionalne korporacije (Rantanen, 23). S
druge strane, teorijske postavke koje globalizaciju vide kao moderni
fenomen utvrduju njenu povezanost sa industrijskim razvojem,
modernizacijom drustva i stvaranjem novih materijalnih sredstava.

Globalizacija kao postmoderni projekat je jedan od najmladih i
najaktualnijih pristupa fenomenu globalizacije. Autori koji zastupaju
ovaj pogled definiraju globalizaciju kao koncept koji direktno proistice
iz postindustrijalizacije i postmodernizacije. Osim toga, globalizacija
se posmatra kao nesto $to je prouzrokovano najnovijim promjenama
u strukturi kapitalizma kao drustveno-ekonomske formacije —
neoliberalizacija, kazino kapitalizam, umrezenost, prekarijat, neki
su od elemenata tog procesa prestrukturiranja kapitalizma. Pojedina
tumacenja, ¢ak, smatraju kako je globalizacija mit, odnosno da ona
ne postoji, dok s druge strane, egzistiraju stavovi koji ukazuju na
hiperglobalizaciju, §to oznacava kako je proces globalizacije toliko
snazan da niSta ne moze ostati izvan njegovog domasaja.

Teorijski pristupi koji analiziraju globalizacijske procese
se mogu kategorizirati 1 prema glavnom kriteriju na kojem je
utemeljen svaki od tih pristupa. Tako se mogu identificirati politicki,
ekonomski, kulturoloski 1 medijski elementi kao matrice na temelju
kojih se istrazuje 1 propituje globalizacija. Neke od definicija
globalizacije uocavaju upravo tu viSedimenzionalnost globalizacije,
odnosno ¢injenicu o kojoj pisSu autori Albrow 1 Urry, a prema kojoj
se globalizacija ,,0dnosi na brojne stvari i procese, a da njeni uzroci i
efekti Cesto ostaju neodredeni* (Ampuja, 2010, 29).

Sli¢an stav zastupa i Beck koji, takoder, smatra kako su u¢inci
globalizacije nepredvidljivi upravo radi njene viSestruke prirode. Isti
autor, za razliku od onih koji u globalizaciji vide proces usmjeren ka
homogenizaciji, ovaj koncept analizira sa stanovista razlika izmedu
razli¢itih nacija 1 kultura, odnosno na temelju pitanja znacaja vlastite
(nacionalne/lokalne) percepcije svjetske zajednice 1, u skladu s tim,
ponasanja prema toj zajednici (Rantanen, 7). Grupu teoreticara koji
globalizaciju proucavaju isticu¢i znacaj 1 ulogu masovnih medija
zastupaju, izmedu ostalih, Tomson i Tomlinson (Rantanen, 8-11).

Definiranje pojma globalizacije nije dovrSeno, a brojne
definicije ukazuju kako su razliciti pristupi 1 danas aktualni. Prema
pojedinim definicijama isti¢e se svojevrsno intenziviranje koje krasi
proces globalizacije. To je, prema Robertsonu, intenziviranje svijesti

218



o svijetu kao cjelini (Ampuja, 30) potencirajuéi kako su globalizaciju
odredili, prije svega, sekularizacija, kraj hladnog rata i prihvatanje
slicnih formi organiziranja u oblasti ekonomije.

I autor Giddens ukazuje na pojam intenziviranja svjetskih
drustvenih odnosa (Ampuja, 30) pri cemu se aktivnostima s distance
ostvaruju novi internacionalni procesi i relacije, a globalizacija
djeluje kao faktor koji restruktuira prostor. U tom kontekstu
globalizacijski procesi se posmatraju kao aktivnosti na temelju kojih
se stvara globalna svijest ili jedan globalni kulturalni model iskustva.
To oznacava da se svijet, bez obzira na kulturoloske razlike, sve vise
suocava sa zajednickim problemima i rizicima, poput zagadenja ili
klimatskih promjena.

Teorijskom odredenju globalizacije znaCajno je doprinio
i autor Held. Prema ovom autoru globalizacija je proces koji
ukljucuje transformaciju u prostornoj organizaciji socijalnih odnosa
i transakcija generiraju¢i mreze aktivnosti i upotrebe mo¢i (Ampuja,
31). Ovakve postavke su omoguéile da se globalizacija posmatra
s nekoliko aspekata, te da istrazivanja u ovoj oblasti zaista budu
sistemati¢na. To je doprinijelo proucavanju globalizacije kao procesa
koji osnazuje medudrzavne relacije, ali, istovremeno, i odrZava
snaznom nacionalnu drzavu.

Matrica unutar koje Held analizira koncept globalizacije
utvrduje nekoliko elemenata koji bitno odreduju taj koncept. Rijec je
o Cetiri analiticke dimenzije (Ampuja 31) radi kojih se moze utvrditi
kako globalizacija, izmedu ostalog, podrazumijeva Sirenje drustvenih,
politickih 1 ekonomskih aktivnosti preko grani¢nih barijera, kao
1 porast stupnja medusobne povezanosti. Isto tako, globalizacija
predstavlja proces koji ubrzava medunarodne relacije Sto utjece na
povecanu distribuciju 1 razmjenu informacija 1 kapitala, te na veci
stupanj ovisnosti izmedu lokalnog 1 globalnog Sto potencira i actor-
network teorija.

Ono $§to je interesantno, u svakom od ovih teorijskih pogleda
se prepoznaje i uloga masovnih medija. Naravno, mediji su dobili
posebno mjesto u postavkama o globalizaciji kao modernom i
postmodernom fenomenu, jer se razvoj medija upravo i poklapa
sa intenziviranjem onih procesa koje nazivamo globalizacijskim.
Medijske funkcije 1 medijska produkcija su, takoder, imale svoj
povijesni put koji se moze opisati u nekoliko faza. Neke od tih faza
mozemo indetificirati u skladu s ovim kategorijama ( Rantanen, 26):

- oralna faza — dominira govor kao medij,

- faza u kojoj dominira pismo (pocinje 3000 godina prije nove
ere),

- period od 1440. godine — razvoj Stampe,

- pojava telegrafa — faza koja pocinje tridesetih godina XIX
stoljeca,

- faza u kojoj dominiraju elektronicki mediji, radio i televizija,

- od devedesetih godina XX stolje¢a zapocinje period
digitalizacije i digitalnih/novih medija.

Kroz ove faze nisu se samo mijenjale uloge pojedinih medija
nego i modeli komuniciranja. Tako je u oralnoj fazi dominirao
interaktivni model, a u slijede¢ih nekoliko faza, jednosmjerno
komuniciranje je bilo preovladavaju¢i model komuniciranja i to sve
do pojave digitalne tehnologije kada dvosmjerni model komuniciranja
postaje najvazniji. Koncept vremena se, takoder, mijenjao — u doba
oralne kulture vrijeme je realno, a u doba dominacije elektronskih
medija vrijeme se manifestira kao neSto Sto je trenutno, dok
digitalizacija vrijeme pretvara u internetsko vrijeme (Rantanen, 26).

Ali, koncept prostora pokazuje u kojoj mjeri je ovaj pregled
faza razvoja medija povezan sa onim $to podrazumijevamo kao
globalizaciju. Naime, prostor u oralno doba je lokalan, a kao takav
ostaje 1 u periodu dominacije pisma i Stampe (samo $to je produzen
na nacionalni teritorij). Internacionalizacija se pojavljuje s pojavom
telegrafa, a prvi elementi globalnog su primijetni u periodu razvoja
televizije. Digitalni mediji potpuno ukidaju ovakve koncepte
prostora, stvaraju¢i jedan novi svijet u kojem svaki lokalni dogadaj
moze postati globalan, kao 1 obratno.

Mediji i trziste

Medijski 1 kulturalni studiji su jedan od bitnih teorijskih
modela na temelju kojih se istrazuje proces djelovanja medija,
izmedu ostalog, 1 u okviru globalizacije. Ovi studiji su kreirali
koristan 1 referentan okvir za proucavanje medijske funkcije, kao
1 (post)moderne efekte sveukupne digitalizacije koja participira i
u stvaranju virtualnog svijeta ¢ija struktura i1 karakteristike imaju
elemente globalnog.

Analize medijske funkcije, s aspekta kulturalnih studija,
podrazumijevaju identificiranje ideoloskih postavki, kao i
kompleksna promisljanja koja ne mogu biti svedena samo na isticanje

tehnoloSkog determinizma, mo¢i i utjecaja digitalne tehnologije, ili
samo na proucavanje novih medija izolirano od ostalih elemenata
koji ¢ine kulturolosku matricu. Medijska kultura i djelovanje
masovnih medija, u takvom referentnom okviru, trebaju se fokusirati
na istrazivanje medijskih sadrzaja kao svojevrsnih matrica drustvene
mo¢i, te na utvrdivanje kulturoloskih elemenata na temelju kojih se
kreiraju ti medijski narativi.

Ovakav pristup omoguéava da se masovna komunikacija,
i u doba intenziviranja procesa globalizacije, istrazuje s nekoliko
aspekata. Jedan od njih je zasigurno pozicioniranje drustvenih uloga
1 sistema vrijednosti (socijalni status, rasni i nacionalni pristup,
seksualno opredjeljenje, gender), zatim analiza teksta i medijskih
zanrova, proucavanje uloge publike i interpretiranja, te prouc¢avanje
modela strukturalne prezentacije — identificiranje dominantnih
elemenata medijskih narativa i utvrdivanje pozicija moci.

U tom kontekstu, i kada je rije¢ o odnosu medija i globalizacije,
proucavanje medija i masovne komunikacije, predstavlja bitnu
komponentu u procesu kritickog tumacenja 1 procjenjivanja
negativnih 1 pozitivnih aspekata medijske funkcije, kao 1 vrlo koristan
1 referentan okvir za analizu ideoloSke strukture mo¢i i druStvenih
trendova. Proucavanje medija, u okviru kulturnih studija, upucuje
nas na pojam koji oznacava sadrzaj, te na¢in produkcije 1 distribucije
u okviru kulturne industrije.

Masovni mediji 1 njihovo funkcioniranje, u kontekstu
medijskih 1 kulturalnih studija, mogu se analizirati kao svojevrsni
poligon 1 podru¢je u kojem se sukobljavaju razliiti politi€ko-
ideoloski interesi, odnosno gdje djeluju brojni druStveni konflikti
1 problemi. Kroz te sukobe i na tom poligonu nastoji se ostvariti
dominacija koja predstavlja 1 dominaciju u drustvu. Proucavanje
medijske funkcije na ovaj nacin je, u stvari, proucavanje jednog
simptoma iz kulturoloskog/drustvenog okruzenja na temelju kojeg se
mogu otkrivati dominantni politicko-ideoloski modeli.

Istrazivanje medijskih funkcija 1 medijske produkcije, u
okviru kulturalnih studija i njihovog odnosa prema globalizaciji,
veoma je atraktivno i znacajno u modernom kontekstu koji je
oznacen potpunom digitalizacijom. To znaci da je i u uvjetima
stvaranja novih modela komuniciranja, promjene komunikacijske
paradigme 1 stvaranja novih vizuelnih dimenzija i kulturnih formi,
proucavanje masovne medijske komunikacije (p)ostalo bitno ne

samo sa stanoviSta funkcioniranja medija nego i sa aspekta kulture, te
idetificiranja odnosa ideoloske, politicke i ekonomske mo¢i u okviru
globalizacijskih procesa.

Istrazivanja medijskih sadrzaja postala su znacajna, u doba
globalizacije, upravo radi toga jer je digitalna tehnologija kreirala
nove oblike komunikacije, te novu paradigmu koja je, odlaskom iz
analognog doba, stvorila jednu drugaciju, dinami¢nu i globalnu oblast
kulturnih i tehnoloskih konvergencija. Osim toga ova istrazivanja su
temelj za analizu onih procesa koji obiljezavaju komunikacijske i
drustvene procese u okviru globalizacije kao Sto su decentralizacija,
odnosno transnacionalizacija (McQuail, Suine, 149).

Pojava novih medija i digitalne tehnologije je zaista utjecala
na proces globalizacije jer je, izmedu ostalog, izmijenila tradicionalnu
paradigmu masovnog komuniciranja tako da se mogu identificirati
razli¢ite medijske kulture — ona tradicionalna i nova digitalizirana.
U ovom kontekstu treba posmatrati i istrazivanje (Burgess, Jean &
Green, Joshua, 38-44) koje je pokazalo kako su spotovi kreirani od
strane anonimnih gradana izazvali ve¢i broj reakcija 1 komentara
nego spotovi producirani od strane profesionalnih medija i agencija.

Ali, razvoj novih medija 1 drustvenih mreZa se treba posmatrati
u okviru intenziviranja globalizacijskih procesa. Analiza medija se
ne moze odvojiti od tog fenomena posebno kada se uzme u obzir
trend stvaranja medijskih korporacija. U globalizacijskim procesima
prednjacile su ekonomski 1 politicki najrazvijenije i najjace zemlje,
a medu njima posebno SAD. Tako je upravo u SAD-u uspostavljeno
nacelo ,,slobodnog protoka informacija“ koje je postalo univerzalnim
principom (Herman, McChesney, 2004, 27). Prema pojedinim
tumacenjima upravo je ovaj princip omogucio transnacionalnim
medijskim kompanijama globalno funkcioniranje.

Iako su globalizacijski procesi postojali 1 ranije, kada je rije¢
o medijima ve¢ su radio i film ucestvovali u kreiranju tih procesa,
ipak je tek razvoj televizije, nakon Drugog svjetskog rata, uspostavio
uvjete za razvoj globalnih ekonomskih 1 medijskih sistema (Herman,
McChesney, 22). Nakon pojave novih medija ti procesi, u kojima
transnacionalne korporacije koriste¢i horizontalne, vertikalne 1
dijagonalne modele djelovanja, se intenziviraju a da drzava i javnost
nemaju gotovo nikakvu ulogu kada je rije¢ o tome kako ¢e se sve ro
razvijati.

[ako je jedan od klju¢nih novih medija internet, nazvan i
novom avangardom u komunikoloskom i kulturoloskom smislu,
predstavljen kao emancipatorski, postalo je evidentno kako je njegova
funkcija prevashodno podredena profitu. Moderni mitovi o internetu
i cyberkulturi, utemeljenoj na novim medijima, kao univerzalnosti
bez totaliteta (Levy, 2001, 98-102) blijede jer se stvari odvijaju
prema buducénosti u kojoj je internet odreden iskljucivo profitabilnim
interesima, pri cemu raste ekonomski jaz izmedu razli¢itih nacija.

Takvo stanje je ve¢ najavljeno, pa je polozaj glavnih globalnih
medijskih kompanija metaforicki oznacen kao pobjeda ,,svih bitaka
digitalnog rata zvezda* (Herman, McChesney, 73). U tom kontekstu
je objektivno procijenjena uloga i snaga transnacionalnih medijskih
korporacija na globalnom trzistu, kao i istaknuto pitanje ne da li ¢e
se takvo stanje nastaviti nego koje kompanije ¢e kontrolirati trzista
digitalne satelitske televizije i masovne medijske produkcije, te
medijske industrije uopce.

U devedestim godinama XX stolje¢a medijskim svijetom je
dominiralo deset tvrtki koje su postizale najvecu zaradu 1 koje su
predstavljale integrirane globalne medijske korporacije. Neke od
najpoznatijih, koje su ulazile u prvu ligu transnacionalnih medijskih
korporacija su bile Time Warner, Disney, Viacom, Bertelsman,
News Cororation. Globalne medijske korporacije prilagodavale su
se 1 lokalnom trzi$tu na nac¢in da su usvajale domaci jezik koji nije
engleski, prihvatale lokalne kulturne standarde 1 investirale u lokalne
medijske industrije.

Globalni mediji predstavljaju dio opceg procesa ekspanzije
1 Sirenja globalnih korporativnih sustava. Kreiranje globalnog
medijskog sustava odrazava proces globalizacije trziSne ekonomije
1 neoliberalne ideologije. U tom kontekstu globalne medijske
korporacije stvaraju medijsku industriju koju mozemo kategorizirati
u ove grupe:

- Broadcasting 1 kablovska televizija,

- Izdavastvo (publishing),

- Filmovi i zabava (entertainment),

- Oglasavanje (advertising).

Tokom posljednjih nekoliko godina lista najjacih, najbogatijih
inajvecih transnacionalnih medijskih korporacija se promijenila. Tako
se izdvajaju moderni globalni medijski mo¢nici kao §to su Alphabet
(osnovan 2015 godine, posjeduje Google, ostvaruje godisnji prihod

od 67 milijjardi dolara), Comcast (korporacija za medije, zabavu i
komunikaciju, to je najve¢a americka kablovska i jedna od najvec¢ih
internetskih i medijskih korporacija), The Walt Disney Company,
News Corporation, AT&T Entertainment Group, Time Warner Inc.

Ekspanzija globalnih medija 1 utjecaja transnacionalnih
medijskih korporacija utvjetovala je odredene promjene medijskih
sadrzaja. To se prije svega odnosi na standardizaciju klasi¢nih
medijskih sadrzaja, povecanje udjela zabavnog programa, etabliranje
celebrity kulture vlastitom (medijskom) produkcijom selebritija, te
dominaciju emergentnih kultura kao rezultat sukoba dominantnih i
opozicionih kultura u okviru kulturoloskog 1 medijskog prostora.

Ono §to je posebno znacajno jeste standardizacija medijskih
sadrzaja. ITako je to primjetno u svim Zanrovima, i u informativno-
politickom programu S$to ima svoje bitne karakteristike 1 efekte,
izdvajamo one zabavnog tipa i to one koji su povezani sa produkcijom
celebrity kulture i selebritija. Naime, analiza vrlo popularnog sadrzaja,
arijec je o reality programu i to modelu Big Brothera (Roscoe, 2015),
pokazuje kako stari, klasi¢ni televizijski format, u doba globalizacije,
dobija nove elemente, ali zadrZavaju¢i prepoznatljivi, autenticni
zanrovski koncept.

Tako analiza jednog Big Brother realitija u Australiji,
otkriva nekoliko elemenata na temelju kojih ovaj program zadrzava
standardne odlike Zzanra koje prepoznajemo na globalnom nivou, ali
1 neke od komponenti kojima se docarava kulturoloski identitet same
australske zajednice. Globalni elementi su, u stvari, oni prema kojima
legitimiramo Big Brother kao reality show u kojem (ne)poznati ljudi
dijele kuénu atmosferu izvrSavaju¢i odredene zadatke kojeg dobijaju
od svemoguceg 1 sveprisutnog Velikog brata koji ith posmatra o¢ima
brojnih kamera. U sve to su, naravno, ukljuceni i gledaoci koji sve to
prate 1 na razlilite na¢ine reagiraju ¢ineci sastavni dio Citavog show
programa.

Specifi¢nosti koje uvodi ovaj australski Big Brother (Roscoe,
391-396) nastoje unijeti elemente autenti¢ne za Australiju, ali
na nacin da istaknu dijelove te kulture koji se mogu uklopiti u
cjelokupan projekat, te u odredene stereotipe koji, opet, funkcioniraju
1 kao globalni mehanizmi. Neki od tih elemenata su kuca (kuca
manifestira australski nacin zivota: surfanje, pijesak, sunce), likovi
(u prvim serijalima se insisitralo na macho imidzu, a u slijede¢im je
pravljena selekcija prema zastupljenosti razliCitih grupa u Australiji),

produkcija i emitiranje (emitiranje je bilo prilagodeno za razlicite
dobne grupe gledalaca).

Kada je rije¢ o sukobu dominantnih i opozicionih kultura u
kulturoloskom i medijskom prostoru, kao neCemu $§to je izrazeno
1 aktualno u modelu djelovanja transnacionalnih medijskih
korporacija, moze se zakljuciti kako ovaj sukob ponovo pokazuje da
ideologija nije puki odraz ideja vladajuce elite nego se borba vodi
izmedu tradicionalnih i emergentnih kultura (Williams, 2006, 137-
138). Emergentne kulture, iako preferiraju koncept slobode, kada
je rije¢ o razvoju novih medija, u stvari, insistiraju na principima
poduzetnic¢ke, neoliberalne ideologije. Stoga se moze istaknuti
kako ideju slobode, koja se vezuje za Internet jer on manifestira
decentraliziranu strukturu novih medija, i u uvjetima globalizacije,
emergentne kulture pervertiraju i podreduju profitabilnim interesima
i neoliberalnim modelima djelovanja.

Zavr$na razmatranja

Proces globalizacije se posmatra 1 tumaci kroz razlicite
teorijske pristupe. Neki od tih pristupa ovaj proces smatraju mitom i
nec¢im izmisljenim, ili ga doZivljavaju kroz vrijednosnu orijentaciju
kao potpuno pozitivan ili krajnje negativan fenomen. Pristupe koje
smo izdvojili, globalizaciju analiziraju s aspekta ekonomije, politike,
te prevashodno kulture 1 djelovanja masovne medijske funkcije. lako
ponekad jednostrani, ovi pristupi nam omogucavaju identifikaciju
(pred)modernih i (post)modernih karakteristika procesa globalizacije,
kao 1 utvrdivanje odredenih ideoloSkih dimenzija unutar ovog
fenomena.

Povezivanje procesa globalizacije s medijskom industrijom,
u okviru kulturoloskih matrica, te posebno u kontekstu razvoja
novih medija, jeste znacajno jer ukazuje na razliCite karakteristike
globalizacije koji se ne mogu svesti isklju¢ivo na crno-bijele modele
tumacenja. Naprotiv, ta tumacenja otvaraju perspektivu za stalno
preispitivanje utjecaja 1 dodira razli¢itih kultura, te principa moci
koji, objektivno, posjeduju odredeni politicki, ekonomski, pa time i
kulturoloski centri.

Otkrivanje dominantnih elemenata procesa globalizacije,
kroz funkcioniranje masovnih medija, upucuje nas na svojevrsnu
standardizaciju pojedinih medijskih Zzanrova koji, uz zadrzavanje
autenticnih nacionalnih atributa, poprimaju karakter globalno

prepoznatljivih sadrzaja. 1 Sto je znacajnije, to nas upucuje i na
kljuénu logiku djelovanja transnacionalnog medijskog imperija
koji u (novim) medijima i digitalnoj tehnologiji pronalazi sredstvo
za ovladavanje emergentnih kultura i komercijaliziranih modela
djelovanja.

MEDIA AND GLOBALIZATION

Abstract

The process of globalization can be analyzed from several
aspects. One of them is an approach that analyzes the concept of
globalization from the aspect of media and cultural studies. Such
an approach enables us to study a significant role of the media in
contemporary processes of globalization, particularly in regard to
functioning new media and digital technology. In that way, in the
process of globalization, as many positive efects could be recognized
and some ideological, economical and cultural models as well.

Key words: media, globalization, process, new media,
digitalization

